
Ягона порталда 
янги хизматлар 
my.gov.uz орқали 

фуқаролар ўз номи-
даги телефон рақам-
лари ва банк карта-
лари ҳақида маълу-
мот олади. Рақамни 
вақтинча блоклаш, 
пулли хизматларни 
кўриш, банк картасини 
блоклаш ёки ёпиш 
учун ариза бериш 
мумкин бўлади. Янги 
нотариал ҳаракатлар 
ҳақида ҳам автоматик 
хабарнома юборилади.

Қурилишда
 янги талаб 
Ягона идентифика­

тор рақами берилма­
ган объект учун қури­
лишни бошлашга рух­
сат этилмайди.

Тадбиркорларга 
енгиллик

Молиявий жарима-
нинг 50 фоизини бир 
ойда тўлаб, қолган 
қисмидан озод бўлиш 
ёки жаримани 6 ойга 
бўлиб тўлаш мумкин 
бўлади.

Театр, кино ва
 концертга
 бепул ваучер
 Ҳар йили 500 минг 

нафар ўқитувчи, ши­
фокор, давлат хиз­
матчиси, фаол ўқувчи 
ва талабага, шунинг­
дек, ижтимоий ре­
естрдаги 100 минг 
оиланинг бир нафар 
фарзанди ва ноги­
ронлиги бўлган бола­
ларга ваучер бери­
лади.

БухороНИНГ тарихий 
қисмида чеклов 
«Арк – Пойи Калон – 

Лаби-ҳовуз» ҳудудида 
айрим номувофиқ 
транспорт ва инди-
видуал ҳаракатланиш 
воситаларидан фойда-
ланиш чекланади.

Экспортда айрим 
тўловлар камаяди
 Божхона расмий­

лаштируви, фитоса­
нитария ва фумигация 
ҳамда товар келиб 
чиқиши сертификати 
учун йиғимлар 30 фо­
изга камайтирилади.

Андижонда 
янги тажриба
 Импорт қилина-

диган суюлтирилган 
газни маиший баллон-
ларда тўғридан-тўғри 
истеъмолчиларга эр-
кин нархларда етка-
зиб бериш лойиҳаси 
амалга оширилади.

Шунингдек, давлат 
харидларида электрон 
бозор нархлари мо­
дули, темир йўл юк та­
шиш буюртмаларини 
онлайн расмийлашти­
риш ва бошқа бир қа­
тор янги тартиблар 
жорий этилади.

– Ҳар бир ўқувчи алоҳида бир дунё, ўзгача 
характерга эга. Ана шу характеридан келиб 
чиқиб ёндашилса, унинг тилини топиш мум-
кин, – дейди Тошкент шаҳри Шайхонтоҳур ту-
манидаги 169-мактаб ўқитувчиси Машҳура 
Самиева.
Ҳа, ҳақиқий муаллим нафақат дарс беради, 

балки бола қалбининг меъмори ҳамдир. Синфхо-
надаги ҳар бир ўғил-қизнинг нигоҳида ўзига хос 
орзу ва иқтидор яширинган. Бирига қаттиққўл-
лик, бошқасига эса ширин сўз ва далда керак. 
Уларнинг қалбига йўл очмоқ машаққатли, аммо 
шарафли.
Машҳура Самиева ана шундай беғубор 

қалбларга илм ва маърифат уруғини қадаётган 
устозлардан бири.
Суратда: Тошкент шаҳри Шайхонтоҳур ту­

манидаги 169-мактаб ўқитувчиси Машҳура 
Самиева.

Қувончбек ТЎРАЕВ
 «Ishonch»

Ўзбекистон 
ўқитувчи ва 

мураббийларига

Давлатимиз раҳбарининг 
Ўзбекистон ўқитувчи ва 

мураббийларига йўллаган табриги 
билан батафсил танишинг:

Устозни
 эъзозлаш миллат 
келажагини 
эъзозлашдир

Президентимизнинг педагоглар 
билан учрашуви тафсилотлари 
билан батафсил танишинг:

Таълимдаги 
ислоҳотлар 
натижалари ва 
замонавий илмий 
инфратузилма 
билан танишув

Батафсил танишиш
 учун қуйидаги ҳаволага ўтинг:

Президент Шавкат Мирзиёев Ўқитувчи ва мураб­
бийлар куни арафасида «Янги Ўзбекистон» универ­
ситетига ташриф буюриб, таълим соҳасидаги ис­
лоҳотлар ва келгусидаги режаларга бағишланган 
кўргазма билан танишди.
Давлатимиз раҳбари университетнинг профес­

сор-ўқитувчилари ва талабалари, халқаро таълим 
дастурларини жорий этиш бўйича хорижлик ҳамкор­
лари билан суҳбатлашди.

Президент Шавкат Мирзиёев 
Ўқитувчи ва мураббийлар куни 

арафасида педагоглар
 билан учрашди.

Давлатимиз раҳбари барча 
устоз ва мураббийларни касб 
байрами билан табриклаб, 

уларнинг ёш авлод тарбиясидаги 
ўрни ҳақида сўз юритди.

КАСАБА 
УЮШМАЛАРИ 
СПОРТЧИЛАРИ  –
Осиё ўйинлари 
чемпионлари!

 Машҳур оғир атлетика-
чимиз, Ўзбекистон ка-
саба уюшмалари спорт-
чиси, Токио-2020 олим-
пия ўйинлари ғолиби, уч 
карра жаҳон чемпиони 
Акбар Жўраев Япония
да давом этаётган Осиё 
ўйинларида олтин ме-
дални қўлга киритди.

У -110 кг вазн тоифа-
сида супачага чиқиб, даст 
кўтаришда 197 кг, сил-
таб кўтаришда эса 226 кг, 
икки кураш якунига кўра 
423 кг тошни кўтариб, ўзи-
нинг ушбу вазн тоифасида 
тенгсиз эканини исбот-
лади.
Акбарнинг даст кўта-

ришдаги натижаси жаҳон 
рекорди сифатида ҳам 
қайд этилди.
Касаба уюшмаларининг 

яна бир спортчиси, енгил 
атлетика бўйича Ўзбекис
тон терма жамоаси аъзоси 
Суҳроб Ходжаев ҳам Осиё 
ўйинларида чемпионлик 
шоҳсупасига кўтарилди. У 
босқон улоқтириш баҳсла-
рида 74,38 метр натижа 
қайд этиб, олтин медалга 
эга чиқди.
Айтиш керакки, Суҳроб 

2018 ва 2023 йиллардаги 
Осиё ўйинларида бронза 
медали билан кифояланган 
эди. Ниҳоят у медаллари 
жамғармасига юқори про-
бали медални ҳам қўшиб 
қўйди.  

ПРОТОКОЛДАН 
ТАШҚАРИ ТАКЛИФ

ёхуд Президент билан суратга 
тушадиганлар кўпаяверсин!

ЯНГИ ЎЗБЕКИСТОННИНГ 
МИЛЛИОНЕР  
МУАЛЛИМЛАРИ

Жаҳон ободлиги 
устоз

 биландир

Янги Ўзбекистонимизнинг куч-қудрати ва салоҳи­
яти, қўлга киритаётган улкан ютуқ ва марралари­
миз, қалбимиздаги олижаноб фазилатларнинг беза­
вол манбаларидан бири бу билим-маърифат, тарбия 
ва маданият эканини янада чуқур ҳис этамиз. Азиз 
фарзандларимизни айни шу руҳда тарбиялаб, Вата­
нимиз равнақига муносиб ҳисса қўшиб келаётган 
барча заҳматкаш муаллимларимизга, устоз-домла­
ларимизга самимий миннатдорлик билдириб, чексиз 
ҳурмат ва эҳтиром билан таъзим қиламиз.

Шавкат МИРЗИЁЕВ,
Ўзбекистон Республикаси Президенти

Батафсил маълумот олиш учун 
«Ishonch»нинг Телеграм 

каналига ўтинг:

Ишсиз деб топилган  айрим 
фуқароларга пенсия 2 йил 

олдин тайинланади

Янги тартиб: 
меҳнатдаги бахтсиз ҳодисалар 

қандай текширилади?

Танлов меҳнат жамоалари бир-
дамлигини мустаҳкамлаш, касаба 
уюшмалари ташкилотлари ва фа-
олларининг ташаббуслари, фидоко-
рона меҳнати ҳамда амалий нати-
жаларини рағбатлантиришга қара-
тилган.
Унда касаба уюшмалари ташки-

лотлари, кенгашлари ва тизим са-
наторийлари, ходимлар ва фаол-
лар, шунингдек, ҳамкор давлат идо-
ралари, ННТ, ОАВ ҳамда жамоат 
ташкилотлари вакиллари иштирок 
этиши мумкин.

Ғолиблар қуйидаги
 номинациялар бўйича

 аниқланади
 «Энг намунали бошланғич ка-

саба уюшмаси»;
 «Энг намунали туман (шаҳар) 

кенгаши»;
 «Энг яхши ҳудудий кенгаш» – Қо-

рақалпоғистон Республикаси, вило-
ятлар ва Тошкент шаҳар кенгашлари 
ўртасида;
 «Энг яхши республика кенгаши» 

– тармоқ касаба уюшмалари ўрта-
сида;
 «Энг яхши санаторий» – касаба 

уюшмалари тизимидаги санаторий-
лар ўртасида;
 «Энг яхши аёл раис» – касаба 

уюшмаси қўмиталарининг аёл раис-
лари ўртасида.
Шунингдек, «Касаба уюшмала-

рининг энг яқин ҳамкорлари» ҳам 
эътироф этилади.

Танлов икки босқичда 
ўтказилади

Биринчи босқичда номзод-
лар рўйхати Ishonch.uz сайтининг 
расмий Telegram каналида эълон 
қилинади. Овоз бериш Ishonch.uz 
сайти орқали ўтказилиб, ҳар бир но-
минацияда энг кўп овоз тўплаган 
олти иштирокчи финалга чиқади.
Финал босқичида иштирок-

чилар жорий йилнинг дастлабки 
тўққиз ойида бажарган ишлари 
ҳақидаги ҳисоботни матн, аудио, 
видео ёки инфографика шаклида 
@ishonchuzaloqa_botга юборади.
Ҳисоботда ходимларнинг меҳнат 

ва ижтимоий-иқтисодий ҳуқуқла-
рини ҳимоя қилиш, хавфсиз меҳнат 
шароитини яратиш, ижтимоий қўл-
лаб-қувватлаш, аъзолар ва уларнинг 
оилаларини соғломлаштириш ҳамда 
ижтимоий шериклик бўйича нати-
жалар ёритилади.
Танлов ишчи гуруҳи тақдим этил-

ган ҳисоботлар ва мавжуд маълу-
мотларни баҳолаб, ҳар бир номина-
ция бўйича 1-, 2- ва 3-ўрин соҳибла­
рини аниқлайди.
Ғолиблар 11 ноябрь арафасида 

эълон қилинади. Барча совриндор-
лар махсус сертификат, рамзий ста-
туэтка ва қимматбаҳо совғалар би-
лан тақдирланади.

«БУГУН МЕН УЧУН 
ИККИ КАРРА БАЙРАМ»

Таълим ва фан ходимлари касаба уюшмаси Данғара ту-
мани кенгаши Ўқитувчи ва мураббийлар куни муносабати 
билан тадбир ташкил этди. Унда соҳа ривожига муносиб 
ҳисса қўшган фахрий устозлар, жонкуяр ва фидойи пе-
дагоглар қатнашдилар. Сўзга чиққанлар муаллимлар-
нинг шарафли ва машаққатли меҳнатини алоҳида эъти-
роф этдилар. Шу аснода устозларга касаба уюшмасининг 
эсдалик совғалари топширилди.

«Истиқлол» санъат саройида Тош-
кент давлат тиббиёт университети 
томонидан «Талабаликка бағишлов – 
2026» номли тантанали тадбир ўтка-
зилди. Унда биринчи курс талабалари 
қасамёд қабул қилишди.
Жорий ўқув йилида ушбу олий 

ўқув юртига 20 минг нафарга яқин 
абитуриент ҳужжат топширган бўлса, 
уларнинг 5 минг нафарига талабалик 
насиб этди. Эътиборлиси, 1700 нафар 
йигит-қиз максимал 189 балл тўплаб, 
ўқишга кирди. Бу кўрсаткич универ-

ситетда юқори билим ва салоҳиятга 
эга ёшлар таълим олишга интилаёт-
ганидан далолат беради.
Айни пайтда университет тарки-

бида 10 та марказ, 12 та ўқув биноси, 
14 та талабалар тураржойи, 13 та фа-
культет ва 109 тадан ортиқ кафедра 
фаолият юритмоқда. 33 мингдан зиёд 
талаба ёшлар таҳсил олмоқда. Таъ-
лим жараёнига 2,5 мингдан ортиқ 
профессор-ўқитувчи ва ходим жалб 
этилган. Улар орасида 450 нафар фан 
доктори ва профессор, қарийб минг 

нафар фалсафа доктори бор.
– Университетимиз замонавий 

инфратузилмага эга, – дейди рек-
тор Шуҳрат Боймуродов. – Бу ерда 
рақамли ва ахборот технологиялари, 
инновацион ёндашувга асосланган 
симуляцион таълим, университет 
клиникалари ва кўплаб поликлиника-
лар фаолият юритади.
Тадбирда Соғлиқни сақлаш хо-

димлари касаба уюшмаси Респуб
лика кенгаши раиси Фарҳод Ханапия
ев сўзга чиқиб, тиббиёт таълимида 
устоз-шогирд анъанаси ҳақидаги 
фикрлари билан ўртоқлашди. Шунинг

дек, Олий таълим, фан ва иннова-
циялар вазири Қўнғиротбой Шари-
повнинг табриги ўқиб эшиттирилди.
Йиғилиш якунида профессор-ўқи-

тувчиларнинг меҳнати эътироф 
этилди. Ректор буйруғига асосан 150 
нафар педагог ва ходим пул муко-
фоти билан рағбатлантирилди. Қатор 
устозлар эса «Олий таълим аълочиси» 
кўкрак нишони билан тақдирланди.

«КАСАБА ИШОНЧИ» 
РЕСПУБЛИКА ТАНЛОВИ
Ўзбекистон касаба уюшмалари Федерацияси, 
«Ishonch» ва «Ishonch-Доверие» газеталари
 ҳамда Ishonch.uz сайти ҳамкорликда
11 ноябрь – Ўзбекистон касаба 

уюшмалари куни муносабати билан
«Касаба ишончи» 

республика танловини эълон қилади.

муносабат

Аслида, ҳар бир ота-она учун фар-
зандининг энг кичик муваффақия
ти ҳам катта ютуқ. Аммо дилбан-

динг халқаро майдонда Ватан шаънини 
муносиб ҳимоя қилиб, дунё чўққисини 
забт этса ва уни давлат раҳбарининг 
шахсан ўзи қабул қилиб, алқаса, эъзоз
ласа… бундан ортиқ бахт-саодат бўл-
маса керак!..
Самарқанд заминида ўтказилган 

46-Бутунжаҳон шахмат олимпиадаси 
ҳамда 3-Парашахмат олимпиадаси 
мамлакатимиз спорт солномасига чина-
кам олтин ҳарфлар билан битиладиган 
тарихий воқеага айланди. Ўтмиш билан 
келажак туташадиган кўҳна ва ҳамиша 
навқирон кентда кечган кескин ҳамда 
муросасиз баҳсларда шахматчиларимиз 
матонат, маҳорат ва юксак интеллектуал 
салоҳият намойиш этиб, Ўзбекистон но-
мини яна бир бор дунёга танитдилар. 
Эркаклар терма жамоамиз иккинчи бор 
Бутунжаҳон шахмат олимпиадаси чем-
пионлигини қўлга киритган бўлса, пара-
шахматчиларимиз бронза медалга сазо-
вор бўлишди.
Президентимиз Шавкат Мирзиёев то-

монидан Олимпиада ғолиблари ва сов
риндорлари, уларнинг мураббийлари 
ҳамда шундай иқтидорли ёшларни тар-
биялаган ота-оналар шарафига ташкил 
этилган қабул маросимини халқимиз 
чексиз ҳаяжон билан кузатди.
Ўта самимий ва очиқ мулоқот руҳида 

ўтган ушбу маросимда Юртбошимиз-
нинг шахсан ўзи ғолибларга юксак дав-
лат мукофотлари, фахрий унвонлар, за-
монавий уй-жойлар, қимматбаҳо ав-
томобиллар ва йирик миқдордаги пул 
мукофотлари сертификатларини топ-
ширди. Албатта, бу эътибор фақат чем-
пионлар ва совриндорларга эмас, балки 
бутун ўзбек шахматига, иқтидорли 
ёшларимиз келажагига ва фарзандлари 
камолини кўришни орзу қилган ҳар бир 
ота-онага кўрсатилган улкан эҳтиром 
ифодаси бўлди. Айниқса, парашахмат-
чиларимизга кўрсатилган алоҳида эъти-

бор ва эътироф юртимизда ҳеч бир ис-
теъдод соҳиби назардан четда қолмас-
лигини, ирода ва меҳнат ҳамиша юксак 
қадрланишини яна бир бор исботлади. 
Давлатимиз раҳбари ўз нутқида чем-

пионлар – Нодирбек Абдусатторов, Жа-
воҳир Синдаров, Нодирбек Якуббоев, 
Шамсиддин Воҳидов ҳамда Муҳиддин 
Мадаминовларнинг ҳар бири, улар кўр-
сатган натижалар ҳақида алоҳида тўх-
талиб ўтди. Масалан, Нодирбек Якуб-
боевнинг Ҳиндистон жамоасини мағлуб 
этишдаги улкан ҳиссаси, терма жамоа
миз шарафини 1-тахтада ҳимоя қилган 
Нодирбек Абдусатторовнинг турнир да-
вомида бирор марта ҳам мағлубиятга 
учрамай, тахталар кесимида энг кўп 
очко тўплаб, олтин медални қўлга ки-
ритганини таъкидлади. Шунингдек, Жа-
воҳир Синдаровга шу йил 25 ноябрдан 
15 декабрга қадар жаҳон шахмат тожи 
учун Женевада бўлиб ўтадиган амал-
даги жаҳон чемпиони Гукеш Доммара-
жуга қарши муросасиз баҳсда 40 мил-
лионлик ўзбек халқи номидан омад ти-
лаб, унинг чемпионлик шоҳсупасини 
забт этишига ишонч билдирди.
Тадбирда сўзга чиққан шахматчилар, 

уларнинг ота-оналари ва  мураббий-
лари тўлқинланиб, ҳаяжонланиб, якдил-
лик билан бир гапни айтишди: «Эътибор 
ва ғамхўрлик учун, ҳамма-ҳаммаси учун 

сизга катта раҳмат! Сиздан беҳад мин-
натдормиз, муҳтарам Президент!» 
Ҳа, иштирокчилар сони бўйича рекорд 

натижа қайд этилган ва ташкилий жиҳат-
дан тилларда достон бўлган Самарқанд 
олимпиадасида эришилган зафарлар ўз-
бек шахмат мактабининг пойдевори қан-
чалик мустаҳкамлигини бутун дунёга на-
моён этди. Албатта, бу ғалабалар мил-
лионлаб ёшларимизни янгидан-янги улуғ 
марралар сари ундайди. 
Ҳамманинг ҳавасини келтирган тад-

бир сўнгида давлатимиз раҳбари шах-
матчилар билан бирга суратга тушди. Бу 
қабул маросими дастурида кўзда тутил-
ган эди. Аммо суратга тушилгач, Пре-
зидентимиз ҳеч ким кутмаган таклифни 
билдирди: «Протоколдан ташқари бўлса 
ҳам ота-оналар билан суратга тушай-
лик».
Келинг, ҳавас ила эзгу ният қилайлик: 

юртимизда Ўзбекистон номини улуғлай-
диган ёшлар ҳам, фарзандлари муваф-
фақиятларидан хурсанд бўлиб, Прези-
дент билан ёнма-ён туриб суратга туша-
диган ота-оналар ҳам кўпаяверсин! 
         

Бу дунёда ҳамма «Бирим икки бўлсин, фар-
зандларимнинг бахту камолини кўрай», деб 

яшайди. Лекин бу ҳаётда шундай бир беқиёс бахт 
ҳам борки, унга эришганингда кўнглинг чексиз 
ҳис-ҳаяжонга тўлади, юрагинг орзиқиб кетади, 

қувончдан кўзларингда ёш қалқийди.

Мурожаат ва ҳамкорлик таклифлари учун Телеграмдаги https://t.me/
ishonchuzaloqa_bot’га ёзинг ёки (+998 70 037-77-34) телефон рақамига 
қўнғироқ қилинг. Алижон 

АБДУРАҲМОНОВ
«ISHONCH»

Эътироф

– Педагогларнинг қадри 
ва нуфузи йил сайин ошиб 
бормоқда, – дейди Данғара 
туманидаги 12-мактаб ўқи-
тувчиси Нигора Эҳсонова. 
– Айниқса, уларни моддий 
ва маънавий рағбатланти-
риш борасида амалга оши-
рилаётган ишлар таҳсинга 
лойиқ. 1 октябрь мен учун 
икки карра байрам бўлди. 
Чунки «Йил ўқитувчиси 

– 2026» танловида ғолиб 
чиқдим. Юксак мукофот 
мени янада кўпроқ изла-
нишга, замонавий билим-
ларни эгаллашга ундайди.

Жамшид 
ЭРГАШЕВ
«ISHONCH» 

ТадбирШАРАФЛИ ЙЎЛ ҚАРШИСИДАГИ АҲД

Феруза 
РАҲИМОВА
«ISHONCH» 

Қувончбек ТЎРАЕВ олган суратлар

ПРОТОКОЛДАН 
ТАШҚАРИ
 ТАКЛИФ

ёхуд Президент билан суратга 
тушадиганлар кўпаяверсин!

Батафсил маълумот олиш учун 
«Ishonch»нинг Телеграм 

каналига ўтинг:

Бу йил Хоразм маданий 
ҳаётида улкан янгиликлар 

кўп бўлди

B2 сертификати йўқ хорижий 
тил ўқитувчилари ишлашда 

давом этади

«Мен муаллимнинг маошини 1000 дол-
ларга етказмагунча тўхтамайман», деган 
эди Президентимиз бундан беш-олти йил 
муқаддам.
Бугун 2 минг доллар ойлик, 616 мил-
лион сўм мукофот пули олаётган ўқи-
тувчиларни кўриб, давлатимиз раҳбари-
нинг қатъий иродаси билан бу мақсад 
амалга ошганига гувоҳ бўляпмиз.
Президентимизнинг ташаббуси билан жо-
рий этилган «Йил ўқитувчиси» танловида 
республикамизнинг 208 та туманидан энг 
моҳир педагоглар ғолиб бўлди. Мақо-
ламизда сизларни уларнинг айримлари 
ҳаёти ва бугунги даражага етиб келгунча 
юритган фаолияти билан кенгроқ та-
ништиришга ҳаракат қиламиз.

«Ўқитувчиликни танлаб, 
адашмаган эканман»

Шовотлик Алибек Ал-
лаберганов туман-
даги 36-мактабда 

тарих фани ўқитувчиси. 
2016 йилда Тошкент дав-
лат шарқшунослик уни-
верситетида халқаро му-
носабатлар йўналишида 
бакалавр, 2018 йилда ма-
гистратура босқичини та-
момлаган. 
– Педагогикага кириб келишим «Оиламга 

оғирлигим тушмасин, ўзим ишлаб пул то-
пайин» деган ўй натижасида бошланган, – 
дейди у. – Талабалигимда пойтахтдаги мак-
табда ярим штатда иш бошладим. Бир куни 
ўқувчиларимдан бири ўқишга кириши учун 
тарих фанидан тайёрлашимни сўради. У би-
лан қўшимча машғулотлар ўтишга кириш-
дим. Кейинроқ эса ҳамкасбимиз тарих фа-
нидан устоз қидираётган ўқув маркази раҳ-
барига мени тавсия қилибди. Шу тариқа у 
ерда ҳам фаолият бошладим. 
Очиғини айтсам, болаларга тарихни ўр-

гатиш жараёнида ўзимнинг ҳам завқим 
ошарди. Янги-янги методларни қўллардим. 

ўқувчиларим ҳам тиришқоқ. Бир йил ичида 
марказдаги ўқувчилар сони 15 нафардан 
200 нафарга етди. 
Ўша пайтлар ҳарбий соҳага ҳужжат топ-

шириб, ҳамма имтиҳонлардан муваффақи-
ятли ўтдим. Бироқ келажагимни ўқитувчи-
ликда кўрдим ва шу касбни танладим. Магис
тратурани тамомлаб, бир оз ишлаганимдан 
кейин оилада ягона ўғил бўлганим учун Хо-
размга қайтиб, қишлоғимдаги мактабда фао
лият бошлашимга тўғри келди. Энг қийини 
ўшанда, 2020 йилда бўлган. 350 ўқувчига 
эга кичик қишлоқ мактабида жуда оз дарс 
соатлари беришган, ойлигим кам эди. Аммо 
бир куни Президентимизнинг телевидение 
орқали «Ҳали педагогларнинг маошини 1000 
долларга етказамиз» деган гаплари менга 
мотивация берди. Ҳаракат қилаверай-чи, 
яхши бўлади, деб, сабр билан ишимни да-
вом эттирдим. Маошим ва репетиторликдан 
топаётган даромадим рўзғорни тебратишга 
аранг етарди. Лекин ҳар куни ўз устимда 
ишлаб, энг яхши ўқитувчи бўлишга интилдим. 
Икки йилдан сўнг имтиҳонда 96 балл тўплаб, 
олий тоифали ўқитувчига айландим. 
Дарвоқе, шундан сўнг Алибек учун омад 

эшиклари очила бошлади. Аввалига 70 фо-
излик устама билан 12 500 000 сўм маош 
олган бўлса, жорий йилдан вазир устамаси 
ҳам қўшилиб, маоши 2 минг АҚШ доллари-
дан ошди. Репетиторлик фаолиятини ҳам 
қўшганимизда унинг ўртача даромади 30 
миллион сўм атрофида. Ўзи эса аллақачон 
маҳоратли педагог сифатида тан олинган.
– Тарих фани баъзида 4-соатга қўйи-

лиши мумкин. Бу пайтда ўқувчилар чарча-
ган бўлади. Шунинг учун, аввало, уларнинг 
эътиборини ўзимга қаратишга ҳаракат қи-
ламан, – дейди у. – Чунки диққати тарқоқ 
болаларнинг қулоғига гап кирмайди. Ма-
салан, сунъий интеллект ёрдамида «Лой 
жанги»даги Амир Темурнинг расмини 
яратиб, дарс бошида «Бу расмда нима 
ифодаланган?» деб сўрайман. Ҳамма ўз 
вариантини билдиради. Ёки бирор қизиқ 
тарихий ҳикоя айтиб бераман. Шу тариқа 
дарс бошиданоқ уларни қизиқтириб ола-
ман ва болалар мени тинглай бошлайди. 
«Wordwall», «Kahoot», «Quiz» каби таъ-
лим платформаларига обуна бўлганман. У 
ерда дарсда ишлатиш учун қизиқарли ме-
тодикалар бериб борилади ва машғулот-
ларимда қўллаш учун фойдали тавсиялар 
оламан. Ўқитувчи болаларни яхши кўри-

шидан ташқари, яхши нотиқ ва яхши пси-
холог ҳам бўлиши керак. 
Ҳа, Алибек Аллабергановнинг бугунги 

муваффақиятларига бадиий адабиётларни 
ёшлигидан севиб ўқигани, китобга дўст 
тутингани яхши замин бўлмоқда. Онаси – 
Клара опа кутубхоначи, отаси – Каримбер-
ган ака ўқитувчи бўлган. Алибек эса ана шу 
зиёли оилада ўқиб, улғайган. 
«Йил ўқитувчиси» танловининг биринчи 

босқичида аттестация имтиҳонларида энг 
юқори балл олган устозлар танлаб олинди. 
Иккинчи босқичда эса улар ўз фанидан 
нотаниш синфда дарс ўтишди. Ҳакамлар 
ҳайъати дарсни кузатиб, баҳолаб борди 
ва дарс видеоси қандай бўлса, шундайли-
гича махсус платформага жойлаштирилди. 
У ерда бошқа устозлар ҳам ўз баҳоларини 
қўйишди. Ҳаммаси йиғилиб, энг кўп балл 
тўплаган муаллимлар учинчи – тест босқи-
чига ўтказилди. Тестда 32 та савол бадиий, 
8 таси сиёсий адабиётлардан тушди. Али-
бек тарих фанидан дарс беришига қара-
май, китобга ошно бўлгани ана шу тест-
дан юқори балл тўплашига ва «Йил ўқи-
тувчиси» танловида ғолиб бўлишига ёрдам 
берди. Жорий йилнинг ёзида эса ментор 
ўқитувчи сифатида Туркиянинг Истанбул 
шаҳрида бир ҳафталик малака оширишга 
борди. 19 сентябрь куни 616 миллион сўм 
пул мукофоти соҳиби деб эълон қилиниши 
билан бирга, иккинчи фарзанди туғилди – 
ўғилли бўлди! 
– Мен муаллимликни танлаганимдан 

фахрланаман. Ота-онам доим Президенти-
мизни дуо қиладилар, уларга қўшиб мени 
ҳам.  Камолимдан хурсанд. Бир инсон учун 
яна нима керак?! –  дейди у суҳбатимиз яку-
нида. Оила мукофот пулига яхши ниятда уй 
олишни режалаштираётган экан. Илоҳим, 
эзгу орзуларига етишсин!

«Педагог, аввало, 
болани севиши керак!»

Кейинги суҳбатдош
ларим – Ғаллаорол 
туманидаги ихтисос

лашган мактабнинг кимё 
фани ўқитувчиси Иноя-
тулло Мамадиев ва жа-
лақудуқлик бошланғич 
синф муаллимаси Маҳ-
мудахон Жумақуловалар 

касбий муваффақият сири аввало болани 
севишда, дейишди. 
Иноятулло педагоглар сулоласидан. 

2018 йили Жиззах давлат педагогика уни-
верситетини тугатган. Жорий йилда синфи-
даги 17 ўқувчининг 16 нафари тиббиёт олий 
ўқув юртига, бир нафари эса Тошкент дав-
лат юридик университетига ўқишга кирди. 
У ҳар куни кимёга қизиқадиган ўқувчилар 
билан индивидуал дарслар ўтади.
– Дарсга киришим билан илҳом келаве-

ради, болаларни қандайлигидан қатъи на-
зар – яхши ўзлаштирадими, йўқми, яхши 
кўраман. Улар меҳрингизни ҳис қилиб ту-
риши керак. Шунда фанингизни ҳам яхши 
кўриб қолади. Яхши натижа олмоқчими-
сиз, фанга қизиқадиган ўқувчилар билан 
алоҳида ишлашингиз керак. Бусиз натижа 
бўлмайди, – дейди Иноятулло. 

«Улуғлар дуосида гап кўп»

Маҳмудахон оила-
даги ёлғиз ўғилга 
келин бўлган. Қай-

нонаси Пўлатхон ая – на-
фақадаги фахрий ўқи-
тувчи. У нафақат келинини 
тушунди, балки яхши ўқи-
тувчи бўлиши учун қўли-
дан келган методик ёр-
дамини ҳам аямади. Ав-
валига тоифа олиш учун 

тайёргарлик кўрган Маҳмудахонга уй 
ишларида қарашган бўлса, кейинчалик 
танлов жараёнида ҳам унга ўз устида 
ишлаш учун зарур шароит яратиб берди. 
Набирасига ғамхўрлик қилди, келинини 
руҳан қўллаб-қувватлади. 
– Бир кун ўқиб-ўрганмаган педагог 

орқада қола бошлайди. «Milliy mahorat» ка-
налидан энг яхши тажрибаларни ўрганиб 
бораман, дарсларимда қўллайман. Турли 
характерли, ҳар хил оиладан келган бола-
ларнинг бошини силаб, яхши кўриб, ўқита-
ман. Ўзлаштиришга қийналаётган ёки шўх 
ўқувчиларимни олдинги қаторга ўтқазиб, 
зиммасига масъулиятли вазифа юклайман. 
Шунда улар ўзгара бошлайди. Амалиётчи 
педагог сифатида маҳоратим ошишида ҳар 
доим мени қўллаб-қувватлаган қайнонам
нинг ҳиссалари катта. Инсон бир йўлни 
танладими, қўрқмасдан олға интилиши ке-
рак. Қийин пайтларда сабр қилиши лозим. 

Ана шундагина, меҳнатининг самарасини 
кўради. Шунингдек, катталарнинг дуосида 
гап кўп. Мен доимо ота-онам ва қайнонам
нинг дуоларини олиш пайида бўламан, – 
дейди 34 ёшли Маҳмудахон. 

Келини танлов ғолиби бўлгани ҳақидаги 
хабарни эшитишганида Пўлатхон аянинг 
ҳам кўзидан ёш чиқиб кетди. Ушбу муко-
фот пулига Андижонда янги бунёд этила-
ётган Бобур шаҳарчасидан уй олишни ре-
жалаштиришмоқда.

«Устозлар бугунгидек 
қадрланмаган»

Тошкент шаҳри 
Шайхонтоҳур тума-
нидаги 169-мактаб-

нинг ўзбек тили ва ада-
биёти фани ўқитувчиси 
Бахтиёр Бўкаев ҳам ана 
шундай фидойи устозлар-
дан бири.
– Биз бугун Янги Ўз-

бекистоннинг миллионер 
ўқитувчисимиз, дея фахр-
лансак бўлади, – дейди у. – 28 йилдан буён 
шу соҳада ишлайман. Аммо ўқитувчи бугун-
гидек қадрланган кунларни кўрмаганман. 
Бир вақтлар маошимиз у ойдан бу ойга ет-
маган кунлар ҳам бўлди. Лекин касбга меҳр 
мени мактабда ушлаб турди. Шукр, шундай 
кунларга етдик.
Касбидан бахт топаётган, меҳнат қи-

либ роҳатини кўраётган педагогларимиз 
кўпаяверсин ва ниятларига етсинлар, дей-
миз.

Зебо НАМОЗОВА
«ISHONCH»

Ислоҳот ва самара ЯНГИ ЎЗБЕКИСТОННИНГ 
МИЛЛИОНЕР  МУАЛЛИМЛАРИ

«Йил ўқитувчиси» танловининг биринчи 
босқичида аттестация имтиҳонларида 
энг юқори балл олган устозлар танлаб 
олинди. Иккинчи босқичда эса улар ўз фа-
нидан нотаниш синфда дарс ўтишди. Ҳа-
камлар ҳайъати дарсни кузатиб, баҳо-
лаб борди ва дарс видеоси қандай бўлса, 
шундайлигича махсус платформага жой-
лаштирилди. У ерда бошқа устозлар ҳам 
ўз баҳоларини қўйишди. Ҳаммаси йиғилиб, 
энг кўп балл тўплаган муаллимлар учинчи 
– тест босқичига ўтказилди. Тестда 32 та 
савол бадиий, 8 таси сиёсий адабиётлар-
дан тушди.

Домла ёнига чақирса ёки 
йиғилиш қилса, қўлимда, 
албатта, қоғоз-қалам 

бўлади. Чунки ҳар сафар  устоз 
таълим самарадорлиги, таш-
килий фаолият ёки илмий мак-

таб ҳақида янги ғоя ва аниқ ва-
зифа айтади. Ўша заҳоти ёзиб ол-
масангиз, фикрлар узвийлигини 
йўқотасиз.
Талабалик даврларимизда 

раҳбарни бошқача тасаввур қил-
ган эдик. У бизга кўпроқ «иш 
буюраётган» одамдек кўри-
нарди. Кейинчалик ўзим ҳам бош

қарувда ишлаганимда вазифа бе-
ришнинг эмас, унинг ижросини 
талаб қилиш, натижани қабул қи-
лиш ва кўпчилик учун жавобгар 
бўлиш ҳам катта масъулият эка-
нини англадим.
Ғафуржон Муҳамедов Ирри-

гация институтининг Физика ка-
федраси мудири лавозимида 
фаолият юритаётган пайтлари 
мен лаборант бўлиб ишга кир-
ганман. Ўша давр ҳаётимнинг 
муҳим бурилиш нуқтаси бўлди. 
1993 йилда университетни та-
момлаганимда домла Поли-
мерлар физикаси лаборатория-
сини бошқарарди. Тадқиқотлар 
Оролбўйида туз кўчишининг ол-
дини олиш, тупроқ намлигини 
сақлаш, радиация тарқалишини 
чеклаш каби муҳим масалаларга 
йўналтирилган эди. Устоз менга 
шу ерда ишлашни ва илмий изла-
нишларимни мазкур йўналишлар 
билан боғлашни таклиф қилди. 
Аммо отамнинг маслаҳати би-
лан қишлоқ мактабида бир неча 
йил физика-математикадан дарс 
бердим. Илмий ишимни эса сирт-
дан давом эттирдим.
Кейинчалик Ғ.Муҳамедов 

Жиззах давлат педагогика инсти-
тути, Низомий номидаги педаго-
гика институти ва Ўзбекистон 
Миллий университетида раҳбар-
лик қилди. Миллий университет-
даги фаолияти даврида илмий 
ҳамкорлигимиз яна тикланди.
2019 йилда домланинг илмий 

раҳбарлигида докторлик дис-
сертациямни ҳимоя қилдим. Ўша 
даврда яна бир нарсага амин 
бўлдим: у киши учун раҳбарлик 
илм аҳлини қўллаб-қувватлаш 
воситаси экан. Миллий универ-
ситет профессор-ўқитувчилари 
учун ер участкалари, имтиёзли 

уй-жой масалалари бўйича кўр-
сатган амалий ёрдамини бугун 
ҳамма эслаб юради.
Устоз шогирдларига нисбатан 

ниҳоятда талабчан. Илмий да-
ража олганингиздан кейин ҳам 
назорат сусаймайди. Мен 2005 
йилда фан номзоди бўлган бўл-
сам, доцентлик унвонини 2021 
йилдагина олганман. У киши-
дан мақтов эшитиш қийин, лекин 
ютуғингизни худди ўзиникидек 
қабул қилади.
Бу талабчанлик замирида 

меҳнатга муносабат ётади. 
Устознинг ўзи ҳам тинимсиз из-
ланади. Ҳатто Ўрта Чирчиқда 
деҳқончилик қиларди. Бугун уни-
верситет ҳудудида фойдаланил-
май ётган жойни кўрмайсиз: ҳов-
лилар боғ, гулзор ва иссиқхона-
ларга, бинолар эса ўқув хоналари 
ва илмий лабораторияларга ай-
ланган.
Талабаларнинг ютуғи, шижоа

ти устозни боладек қувонтиради. 
Тадбирларда иштирок этиб, 
руҳланади, зарур пайтда давра-
нинг бош мотиваторига айла-
нади.
Юқорида айтганимдек, устоз

нинг фазилатларини бир жумла 
билан таърифлаш қийин. Талаб-
чан, баъзан жаҳл қилса ҳам ас-
лида кўнгилчан, ишонувчан. Ин-

сонларни ташқи кўринишига 
эмас, самимияти, меҳнатсевар-
лиги ва касбига садоқатига қа-
раб баҳолайди, қадрлайди.
Олим сифатида устознинг 

менга берган энг катта сабоғи 
– илмий стратегия. У кишининг 
«илмдан – билимга» тамойилини 
ўз фаолиятимда мезон қилиб ол-
ганман. Илмий даража – якуний 
мақсад эмас. У таълим самара-
дорлигига хизмат қилиши керак.
2024-2025 ўқув йилида та-

лабаларнинг индивидуал таъли-
мини фаоллаштириш ташаббуси 
факультетимизда 20 дан зиёд 
амалий лойиҳа пайдо бўлишига 
туртки берди. «Келажак ўқи-
тувчиси» концепцияси, таълим 
муҳитини шакллантиришдаги 
«3-ўқитувчи» тамойили каби ён-
дашувлар кейинги жараёнларда 
ўз самарасини кўрсатди. Улар-
нинг замирида устоз илгари сур-
ган «Педагогик таълим иннова-
цион кластери» ғояси ётади.
Устоздан ўрганган энг катта 

сабоғим – раҳбарнинг вази-
фаси фақат иш топшириш эмас. 
У муҳит яратади, имконият бе-
ради, ўзидан кейин давом этади-
ган мактаб қолдиради. Шу маъ-
нода ундан қоладиган ҳақиқий 
мерос лавозим ва унвонлар эмас, 
шогирдлари ва келажак авлод 
учун қолдираётган таълим муҳи-
тидир. 
Йиллар ўтиб, инсон устози-

нинг айрим гаплари, талаблари 
ва танбеҳларини бошқача анг
лай бошлайди. Бир вақтлар ор-
тиқча талабдек туюлган нарса 
кейинчалик касбий мезонга, од-
дий топшириқдек кўринган ва-
зифа эса ҳаёт сабоғига айланади. 
Мен буни 34 йиллик шогирдлик 
йўлимда кўп бор ҳис қилганман...

Қорақалпоғистонлик 
Нодира Раҳимованинг 
ҳаёти осон кечмади. 
Тақдир уни кўриш бах-
тидан мосуво қилгани 
етмагандай, 6-синф
да ўқиётганида она-
сидан айрилди. Ўта 
сабр-тоқатли ва ма-
тонатли отаси қи-
зини ҳеч қачон таслим 
бўлмасликка, мақ-
сад сари дадил қадам 
ташлашга ундади.

Нодира Раҳимова 
мактаб-интернатни 
битиргач, Низомий 

номидаги Тошкент дав-
лат педагогика универ-
ситетида таҳсил олди. 
Магистратура босқи-
чини ҳам муваффақи-
ятли якунлади.
– Биринчи марта уни-

верситетга борган ку-
ним кечагидек эсимда, 
– дейди у. – Ўшанда отам 
қўлимдан етаклаб, хо-
нага киритиб кетганди. 
Маъруза вақти бехосдан 
дафтарим пастга тушиб 
кетди. Ноқулай аҳволда 
қолдим. Ўрнимдан ту-
риб, уни излаб топмоқчи 
бўлдим, аммо мустақил 
ҳаракатланишдан чў-
чидим. Шу пайт ким-
дир меҳр билан қўлим-
дан ушлаб, дафтарни 
тутқазди. Кейин билсам, 
ёнимда ўтирган Ўғилой 
исмли талаба экан. 
Маъруза тугаб, даҳ-

лизга чиққанимизда 
отажоним кўнгли ўксиб: 
«Қизим, балки бу ердан 
кетармиз? Балки ўзинг 
сингари одамлар билан 
ўқиганинг маъқулдир?» 
деди. Отамга қараб: 
«Дадажон, мен соғлом-
лар муҳитига мосла-
шишим керак. Мана, 
кўрасиз, буни, албатта, 
уддалайман! Атрофи-

мизда яхши инсонлар 
кўп, менга ёрдам бе-
ришади», дедим. Айт-
ганимдек бўлди – олий 
ўқув юртини битиргу-
нимга қадар Ўғилой ва 
Нилуфар менга чин дил-
дан ғамхўрлик қилишди.
Тақдир Нодирани 

Қидирбой билан уч-
раштирди. Турмуш қу-
ришдан олдин икки-
ланишлар ҳам бўлди. 
«Соғлом йигит... Мен-
даги жисмоний чеклов 
кун келиб, уни ранжи-
тиши мумкин» деган ҳа-
дикда тўйни анча ортга 
сурди. Бугунги кунда 
эса уларнинг оиласида 
уч нафар фарзанд камол 
топмоқда.
Ҳа, интилганга толе 

ёр. Фидойилик ва илмга 
чанқоқлик Нодирани 
янги марралар сари 
етаклади. У магистра-
турада таҳсил олиш да-
вомида устози, фалсафа 
фанлари доктори, про-
фессор Иброҳим Кари-
мов раҳбарлигида «Ий-
мон ва маслак» мавзу-
сида илмий тадқиқотлар 
олиб борди, бир нечта 
илмий мақолалар ёзди.
Ўқитувчиликни улуғ 

вазифа деб биладиган 
Нодира ҳар бир дарсни 
қизиқарли ва мазмунли 
ташкил этишга ҳаракат 

қилади. Тинимсиз изла-
нади, замонавий усул-
лардан унумли фойда-
ланади. Унинг ҳаётий 
фалсафаси жуда од-
дий, аммо теран: инсон 
имкон кутиб яшамас-
лиги, аксинча, уни ўзи 
яратиши шарт. Ва шун-
дай бўлди ҳам. Меҳнат-
лари юзага чиқди. Бугун 
у инклюзив таълимнинг 
энг фаол тарғиботчила-
ридан бири. 
Яқинда Нодира Раҳи-

мованинг ҳаётида яна 
бир қувончли воқеа рўй 
берди, у «Йил ўқитув-
чиси» танлови ғолиби 
бўлди.
Зулматни нурга, тў-

сиқларни имкониятга 
айлантира олган муал-
лима бугун Амударё ту-
манидаги 64-умумий 
ўрта таълим мактабида 
давлат ва ҳуқуқ асос
лари фанидан дарс бе-
риб келмоқда. Ўқувчи-
ларга фақат қонун ва 
ҳуқуқ асосларини эмас, 
балки ҳаётнинг энг од-
дий қоидаси, яъни ма-
тонат, меҳр ва инсоний-
ликни ҳам ўргатмоқда.

Орамиздаги одамлар

ЗУЛМАТНИ ЗИЁГА 
АЙЛАНТИРИБ...

Фотима 
АБДУРАИМОВА

«ISHONCH»

Эҳтиром

ИЛМ ВА ҲАЁТ САБОҚЛАРИ
Устоз энг юксак таърифларга муносиб. Айниқса, у сизга 34 
йил ҳам маслаҳатчи, ҳам оталарча суянч бўлиб келган бўлса. 
Ғафуржон Муҳамедов мен учун ана шундай инсон. У киши-
дан ўрганганларим орасида энг муҳими – илмнинг қиймати 
унинг даражасида эмас, балки инсоният тараққиётига хизмат 
қилишидадир.

Олим сифатида устознинг менга 
берган энг катта сабоғи – илмий 
стратегия. У кишининг «илм­
дан – билимга» тамойилини ўз 
фаолиятимда мезон қилиб ол-
ганман. Илмий даража – якуний 
мақсад эмас. У таълим самара-
дорлигига хизмат қилиши керак.
2024-2025 ўқув йилида талабалар-
нинг индивидуал таълимини фа-
оллаштириш ташаббуси факуль-
тетимизда 20 дан зиёд амалий 
лойиҳа пайдо бўлишига туртки 
берди. «Келажак ўқитувчиси» кон-
цепцияси, таълим муҳитини шакл-
лантиришдаги «3-ўқитувчи» та-
мойили каби ёндашувлар кейинги 
жараёнларда ўз самарасини кўр-
сатди. Уларнинг замирида устоз 
илгари сурган «Педагогик таълим 
инновацион кластери» ғояси ётади.

Жаббор ЎСАРОВ,
ЧДПУ Педагогика 
факультети декани,
педагогика фанлари 

доктори, 
профессор

Qoraqalpogʼiston Respublikasi – (+998-99) 889-98-20
Andijon viloyati – (+998-99) 889-90-23
Buxoro viloyati – (+998-99) 889-90-31
Navoiy viloyati – (+998-90) 500-05-12
Jizzax viloyati – (+998-94) 688-00-27

Namangan viloyati – (+998-93) 213-09-66
Samarqand viloyati – (+998-99) 889-90-26

Sirdaryo viloyati – (+998-99) 889-98-55
Surxondaryo viloyati – (+998-91) 193-19-70

Toshkent viloyati – (+998-99) 600-40-44
Fargʼona viloyati – (+998-99) 889-90-24
Xorazm viloyati – (+998-99) 889-98-01

Qashqadaryo viloyati – (+998-97) 705-08-93

Gazetaning
 poligrafik jihatdan 

sifatli chop etilishiga 
bosmaxona mas’ul.
Gazetaning yetkazib

 berilishi uchun obunani 
rasmiylashtirgan

 tashkilot javobgar.

«Ishonch» va «Ishonch-Доверие» 
gazetalari tahrir hay’ati:

Umumiy adadi 35 028 та
Shundan: 6 498 nusxasi

 «Sharq» nashriyot-matbaa aksiyadorlik 
kompaniyasi bosmaxonasi – 

Toshkent shahri, Buyuk Turon ko‘chasi, 41-uyda;
19 339 nusxasi

 «Erudit» MChJ bosmaxonasi – 
Samarqand shahri, Spitamen ko‘chasi, 270-uyda;

9 191 nusxasi 
«Poligraf-Press» MChJ bosmaxonasi – 
Margʼilon shahri, Turkiston ko‘chasi,

 236-«b» uyda chop etildi. 
Gazeta ofset usulida, A-2 formatida bosildi.
Hajmi 2 bosma taboq. Buyurtmа: G-1011

Bahosi kelishilgan narxda

Gazeta haftaning 
seshanba,

payshanba va 
shanba

kunlari chiqadi.
Gazeta

 «Ishonch»ning 
kompyuter markazida 
terildi va sahifalandi.

Bosishga topshirish vaqti – 00:10
Topshirildi – 00:30

Navbatchi muharrir:
Bahriddin Qo‘shmonov

Musahhihlar:
dilorom Xudoyberganova,

Umida XUDOYBERGANOVA

Sahifalovchi:
Hasan Abdujalilov

Муаллим ҳақида сўзим ушбудир: 
Муаллим камолот ичра кўзгудир. 
Ўқидим Геродот, тарихни кўп бор, 
Форобий, Дантени такрор ва такрор. 

Барини ўқидим, лол қолди ақлим, 
Барига устозсан ўзинг, муаллим. 
Алишер қалбига солган сеҳр-файз 
Сенсан, эй муаллим, устоз Абул-Лайс. 

Қутлуғ хонадонда қутлуғ калом бу, 
Ҳамид Олимжон бу, Ғафур Ғулом бу. 
Буюк Темур сендан топгандир таълим, 
Сен шундоқ, азиз зот, азиз муаллим. 

Рост айтсам, ўзингсан энг аввал даҳо, 
Сен ҳаёт ганжида дурри бебаҳо. 
Улуғ айёмингда шеърий калом бу, 
Шогирдлар номидан қутлуғ салом бу.

МУАЛЛИМ
Абдулла ОРИПОВ,

Ўзбекистон халқ шоири ОДДИЙ  МУАЛЛИМ
Қадри билинади энди менга гоҳ, 
Оддий мактабимнинг ўша беҳашам, 
Навоий-ку бизга устоздир бироқ, 
Кимдир ўқитган-ку Алишерни ҳам, 
Шундай буюк зотга ҳарф ўргатган ким? 
Оддий муаллим-да, оддий муаллим!

Тупроқдай хокисор безовта жонлар,
Аммо қаноатда тоғдек улуғвор.
Ҳатто Темурдайин соҳибқиронлар,
Пирим, деб этагин тутган зотлар бор.
Қайсар жаҳонгирга йўл кўрсатган ким,
Оддий муаллим-да, оддий муаллим! 

Аяган ҳаётнинг санчиқларидан, 
Йиқилса кўтарган тўсиқларидан, 
Отадек эзилган ғуссага ботса,
Боладек қувонган ютуқларидан. 
Уйқуда шогирдин ўйлаб ётган ким? 
Оддий муаллим-да, оддий муаллим! 

Йўқдан Берунийни бинолар қилган, 
Ҳусайнни ибн Синолар қилган, 
Машрабни машҳуру дунёлар қилган.
Абдуллонинг тилин бурролар қилган, 
Илон ўйнатгандек сўз ўйнатган ким? 
Оддий муаллим-да, оддий муаллим! 

Улфат кўпу аммо бир дўсти ҳамроҳ –
Ҳалим тополмадим ундан ҳалимроқ.
Қанча устоз кўрдим, қанча олийгоҳ,
Олим тополмадим ундан олимроқ.
Бола юрагимда бебаҳо тилсим –
Оддий муаллим-да, оддий муаллим! 

Юзга кираман мен, Худо хоҳласа, 
Эҳтимол, юздан ҳам ўтарман бир кун. 
Қайноқ қучоғида ҳурлар чорласа, 
Ҳеч кимдан қарзим йўқ, кетарман бир кун. 
Бўлса ҳам, бир зотда бўлади қарзим, 
Оддий муаллим-да, оддий муаллим!

Муҳаммад ЮСУФ,
Ўзбекистон халқ шоири

Бахтингдир устознинг қўлини олсанг,
Лекин, устозни ҳам танлаб ололсанг.
Устознинг қиммати менимча шулким –
Узоқми-яқинми уни туёлсанг.

Майлига, орангиз бўлса-ю йироқ,
У сенга ҳар куни бермаса сабоқ,
Лекин, унинг исмин эшитганинг чоқ,
Юракда орзиқиш ҳис эта олсанг.

Гарчи ойлаб, йиллаб сени кўрмасин,
Пешонангни силаб, ҳолинг сўрмасин,
Йўл-йўриқ кўрсатиб, тергаб турмасин –
Бас, унинг нигоҳин сезиб туролсанг.

Устоз дейилганда нима кўринар?
Мукаммал инсону мукаммал ҳунар.
Унга, ҳунарига дуч келганда гар,
Ўзинг ҳунарингдан бир оз уёлсанг.

Устозлар турлидир – рўйи, шахсият:
Кимда шакл бору, кимда моҳият.
Сенга ният бўлса ундаги ният,
Устозга муносиб шогирд бўлолсанг…

600 МИЛЛИОНЛИ
 МУАЛЛИМА

Сирожиддин САЙЙИД,
Ўзбекистон халқ шоири

УСТОЗ
Эркин ВОҲИДОВ,

Ўзбекистон халқ шоири

Соҳибқирон ётар устоз пойида,
Жомийни пир тутган Навоий ҳазрат.
Устоз буюк деган буюк қоида
Бу қайтар дунёда азалий ҳикмат.

Афлотунга шогирд эди Арасту,
Ул шогирдга шогирд бўлди Искандар.
Бу олтин силсила давоми мангу,
Ўзи устоз бўлар устоз кўрганлар.

Борми мураббийдан бахтлироқ инсон,
Шогирдлари қилса юксакка парвоз.
Бошимизга тожсиз, бор бўлинг омон,
Табарруклар ичра табаррук устоз!

УСТОЗЛИК ҲАҚИДА
Асқад Мухторга

Рауф  ПАРФИ,
Ўзбекистон халқ шоири

УСТОЗ БЎЛМАСА Мирзо КЕНЖАБЕК,
Ўзбекистонда хизмат кўрсатган ёшлар мураббийси

Жаҳон ободлиги устоз биландир

Мароқли 
дам олинг,
азиз газетхон!

Санобар 
Раҳмонова 
ижросида

Пўлат Мўмин шеъри

Меҳр нури ёғар доим 
                кўзингиздан, устозлар,
Юрсам дейман, бу табаррук 

изингиздан, устозлар.

Жаҳон ободлиги устоз биландир,
Дилда қарор бўлмас, устоз бўлмаса.
Камолот, кушуфот устоз биландир,
Ишда барор бўлмас, устоз бўлмаса.

Йўқдан олим бўлди отамиз Одам,
Ҳақдан таълим олди Сарвари олам,
Сабаб оламинда бул куни бекам
Илму анвор бўлмас, устоз бўлмаса.

Ҳар йўл, ҳар соҳанинг бир пири бўлур,
Эҳтиром дил аҳлин тадбири бўлур,
Ҳар ишда устознинг бир сири бўлур,
Кашфи асрор бўлмас, устоз бўлмаса.

Ҳикмат кўп илму фан касбу корида,
Деҳқон кетмонида, дорбоз дорида,
Ошпазнинг бир сири – гармдорида,
Шогирд ҳушёр бўлмас, устоз бўлмаса.

Устоз қадрин билур ҳар қалби салим,
Ҳаёт дарсларидан бергайдир таълим,
Диллар ардоғида – азиз муаллим,
Кимса сардор бўлмас, устоз бўлмаса.

Маърифат, иқтисод, санъат турлари,
Осмон эшиклари, ер унсурлари,
Устоз-ла очилгай Қуръон сирлари,
Ҳадис ошкор бўлмас, устоз бўлмаса.

Пуштли, устозлидир ҳар бир синиқчи,
Беустоз муҳандис – оддий чизиқчи,
Устозсиз очилмас ҳатто қизиқчи,
Сухан тагдор бўлмас, устоз бўлмаса.

Ўзи ўсган дарахт мева бермагай,
Сурчи ўз тўйида сурнай чалмагай,
Сартарош ўз сочин ўзи қирмагай,
Уста саркор бўлмас, устоз бўлмаса.

Устоз кўрган зотлар ишга омилдир,
Заковат аҳлига бу сўз шомилдир,
Устознинг авлоси пири комилдир,
Дилда баҳор бўлмас, устоз бўлмаса.

Мирзо, ҳар кўнгилда ният бор бўлсин,
Ватан обод, эл ҳам бахтиёр бўлсин,
Покдил устозларга Тангри ёр бўлсин,
Ҳаёт гулзор бўлмас, устоз бўлмаса.

Бир мактаб бор Қонликўлда, бир мактаб бор,
Шоир бўлсанг, етмиш элга шу мактабни мақтаб бор.

Дилбандларнинг камолидир давру замон матлаби,
Янги замон мактабидир. Янги замон мактаби.

Ҳар ўғил-қиз бахт-толеи бўйнимдаги қарзимдай,
Яна юз йил достон қилиб куйлаб ўтсам арзигай.

Ҳар янги уй, янги бино муқаддималаримдир,
Муаллимларимдир менинг, муаллималаримдир.

Мафтун бўлиб кезгай эдим тушиб шеърий аршимдан,
Янги Қорақалпоғистон ногоҳ порлаб чиқди қаршимдан.

Янги боғча опалару мураббийлари қадар,
Вазирлардан тортиб токи кўчабийлари қадар.

Бир муроду мақсад учун жипслашган қалбдир бу,
Қирқ миллионли миллат эрур, қирқ миллионли халқдир бу.

Ҳар мактабга, ҳар манзилга айта-айта қайтиб бор,
«Эсар Жайҳун шамоллари»н қайта-қайта айтиб бор.

Қадим тарихлардан келган армонли кўл Қонликўл,
Довруғи элда таралган, бугун шараф-шонли кўл.

Шу маконда бир мактаб бор, иккинчи сонли мактаб,
Шоир бўлсанг, етмиш элга шу мактабни бор мақтаб.

Президент томонидан улуғ иш ҳам илтифот:
Олти юзу миллионлардир устозларга мукофот!

Амриқоча лафзда айтсам – бу эллик минг доллардир,
Янги давру замонлардан эсган шаън шамоллардир.

Бундай пулни – гарчи ишлаб, тер тўкиб толмагандир –
Жорж Вашингтон жаноблари ўзи ҳам олмагандир.

Менинг муаллималарим – мунис опа-сингилларим,
Сизнинг «Ватан дарслари»да сел бўлди кўнгилларим.

Юз минглаган шогирдлардан сизга  шараф-шон, синглим,
Мартабалар қутлуғ бўлсин  Нигорахон, жон синглим.

Худойим, ҳар бир кўнгилга меҳр беру шафқат бер,
Шундай янги замонларнинг шавкатига шавкат бер.

Марғилондан Мўйноқ қадар, Зоминдан токи Устюрт,
Олтин давринг қутлуғ бўлсин она юртим, ота юрт!

Биз жон чексак, еру осмон боғ бўлгай, чаман бўлгай,
Бизнинг Ватан бу оламда бетимсол Ватан бўлгай.

Менинг ҳам бор шоирлигим – Бурчим, бурчлилигимдир,
Янги давру замон бирлан оғизбирчилигимдир.

«Устозлар» 
қўшиғи


